Мәңгілік құндылықтар

2020 жылғы 4 ақпан                                                                         Нұр-Сұлтан қ.
Қазақстан халқы Ассамблеясының Мәжілістегі депутаттық тобының мүшелері «Мәдениет арқылы диалог» атты Елбасы Кітапханасының халықаралық жобасы аясында өткен іс-шараларға қатысты. 

«Назарбаев орталығында» Қазақстан Республикасының Тұңғыш Президенті-Елбасы Кітапханасы Қазақстандағы Израиль және Нидерланд елшіліктерімен бірлесіп «Мәдениет арқылы диалог» атты Елбасы Кітапханасының халықаралық жобасы аясында Анна Франктің қазақ тілінде басылып шыққан күнделігінің тұсаукесерін, сондай-ақ  «Анна Франк. Тарих сабақтары» («Анна Франк. Уроки истории») көрменің ашылу салтанатын өткізді. 

Голландтық қыз Анна Франктің (1929-1945) күнделігі – фашизмнің зұлымдығы туралы әсері мол құжаттардың, бүкіл ұрпақтар мен кезеңдерде белгілі және қажеттілігі зор бестселлердің бірі болып табылады. Екінші дүниежүзілік соғыс кезінде Амстердамда пана іздеп, нацистерден құтқарылуды тілеген Анна Франк екі жыл және 35 күн ішінде күнделік жазған. Бұл қолжазбасында қыз бала бір кезде мектепке қайтып келіп оқуына үмітін үзбейді, өнер тарихын оқуды және түрлі тілдерде еркін меңгеріп-сөйлеуді арман етіп, журналист, кейін жазушы болғысы келетіні жөнінде әңгімелейді. Освенцимді бастан өткеріп, Анна және оның апасы Марго тифтен қайтыс болады, бірақ ол туралы естелік, жарқын болашақ үшін күрестің символы ретінде халық жүрегінде мәңгі сақталады. 
